
Zaburi 68:1 Mungu huondoka, adui zake wakatawanyika, Nao wamchukiao 
huukimbia uso wake.

Zaburi 5:9,10 Maana vinywani mwao hamna uaminifu; Mtima wao ni shimo 
tupu, koo lao ni kaburi wazi, Ulimi wao hujipendekeza. 10 Wewe, Mungu, 
uwapatilize, Na waanguke kwa mashauri yao. Uwatoe nje kwa ajili ya 
wingi wa makosa yao, Kwa maana wamekuasi Wewe.

Zaburi 7:1,2 Bwana, Mungu wangu, nimekukimbilia Wewe, Uniokoe na wote
wanaonifuatia, uniponye. 2 Asije akaipapura nafsi yangu kama simba, 
Akiivunja-vunja pasipokuwa na wa kuponya.

Zaburi 11:6 Awanyeshee wasio haki mitego, Moto na kiberiti na upepo wa 
hari, Na viwe fungu la kikombe chao.

Zaburi 18:2 Bwana ni jabali langu, na boma langu, na mwokozi wangu, 
Mungu wangu, mwamba wangu ninayemkimbilia, Ngao yangu, na pembe 
ya wokovu wangu, na ngome yangu.

Zaburi 18:14 Akaipiga mishale yake akawatawanya, Naam, umeme mwingi 
sana, akawatapanya.

Zaburi 18:17 Akaniokoa na adui yangu mwenye nguvu, Na wale 
walionichukia, Maana walikuwa na nguvu kuliko mimi.

Zaburi 18:39 Nawe hunifunga mshipi wa nguvu kwa vita, Hunitiishia chini 
yangu walioniondokea.

Zaburi 18:45 Wageni nao walitepetea, Walitoka katika ngome zao 
wakitetemeka.

Zaburi 18:48 Huniponya na adui zangu; Naam, waniinua juu yao 
walioniinukia, Na kuniponya na mtu wa jeuri.

Zaburi 23:3 Hunihuisha nafsi yangu; na kuniongoza Katika njia za haki kwa 
ajili ya jina lake.

Zaburi 27:11 Ee Bwana, unifundishe njia yako, Na kuniongoza katika njia 
iliyonyoka; Kwa sababu yao wanaoniotea;

Zaburi 31:15 Nyakati zangu zimo mikononi mwako; Uniponye na adui zangu,
nao wanaonifuatia.

Zaburi 34:4 Nalimtafuta Bwana akanijibu, Akaniponya na hofu zangu zote.
Zaburi 34:7 Malaika wa Bwana hufanya kituo, Akiwazungukia wamchao na 

kuwaokoa.
Zaburi 34:13 Uuzuie ulimi wako na mabaya, Na midomo yako na kusema 

hila.



Zaburi 34:17-19 Walilia, naye Bwana akasikia, Akawaponya na taabu zao 
zote. 18 Bwana yu karibu nao waliovunjika moyo, Na waliopondeka roho 
huwaokoa. 19 Mateso ya mwenye haki ni mengi, Lakini Bwana 
humponya nayo yote.

Zaburi 35:1-8 Ee Bwana, utete nao wanaoteta nami, Upigane nao 
wanaopigana nami. 2 Uishike ngao na kigao, Usimame unisaidie. 3 
Uutoe na mkuki uwapinge wanaonifuatia, Uiambie nafsi yangu, Mimi ni 
wokovu wako. 4 Waaibishwe, wafedheheshwe, Wanaoitafuta nafsi 
yangu. Warudishwe nyuma, wafadhaishwe, Wanaonizulia mabaya. 5 
Wawe kama makapi mbele ya upepo, Malaika wa Bwana akiwaangusha 
chini. 6 Njia yao na iwe giza na utelezi, Malaika wa Bwana akiwafuatia. 7
Maana bila sababu wamenifichia wavu, Bila sababu wameichimbia 
shimo nafsi yangu. 8 Uharibifu na umpate kwa ghafula, Na wavu 
aliouficha umnase yeye mwenyewe; Kwa uharibifu aanguke ndani yake.

Zaburi 35:10 Mifupa yangu yote itasema, Bwana, ni nani aliye kama Wewe? 
Umponyaye maskini na mtu aliye hodari kumshinda yeye, Naam, maskini
na mhitaji na mtu amtekaye.

Zaburi 36:7-9 Ee Mungu, jinsi zilivyo na thamani fadhili zako! Wanadamu 
huukimbilia uvuli wa mbawa zako. 8 Watashibishwa kwa unono wa 
nyumba yako, Nawe utawanywesha mto wa furaha zako. 9 Maana kwako
Wewe iko chemchemi ya uzima, Katika nuru yako tutaona nuru.

Zaburi 37:5 Commit thy way unto the LORD; trust also in Him; and He shall 
bring it to pass.

Zaburi 37:23,24 Hatua za mtu zaimarishwa na Bwana, Naye aipenda njia 
yake. 24 Ajapojikwaa hataanguka chini, Bwana humshika mkono na 
kumtegemeza.

Zaburi 37:40 Naye Bwana huwasaidia na kuwaopoa; Huwaopoa na wasio 
haki na kuwaokoa; Kwa kuwa wamemtumaini Yeye.

Zaburi 39:1 Nalisema, Nitazitunza njia zangu Nisije nikakosa kwa ulimi 
wangu; Nitajitia lijamu kinywani, Maadamu mtu mbaya yupo mbele 
yangu.

Zaburi 41:4 Nami nalisema, Bwana, unifadhili, Uniponye roho yangu maana 
nimekutenda dhambi.

Zaburi 42:5,11 Nafsi yangu, kwa nini kuinama, Na kufadhaika ndani yangu? 
Umtumaini Mungu; Kwa maana nitakuja kumsifu, Aliye afya ya uso 
wangu, Na Mungu wangu. 11 Nafsi yangu, kwa nini kuinama, Na 
kufadhaika ndani yangu? Umtumaini Mungu; Kwa maana nitakuja 
kumsifu, Aliye afya ya uso wangu, Na Mungu wangu. (Zaburi 43:5)

Zaburi 43:1 Ee Bwana, unihukumu, unitetee kwa taifa lisilo haki, Uniokoe 



na mtu wa hila asiye haki.
Zaburi 44:4 Ee Mungu, Wewe ndiwe mfalme wangu, Uagize mambo ya 

wokovu kwa Yakobo.
Zaburi 51:4 Nimekutenda dhambi Wewe peke yako, Na kufanya maovu 

mbele za macho yako. Wewe ujulikane kuwa una haki unenapo, Na kuwa
safi utoapo hukumu.

Zaburi 52:5 Lakini Mungu atakuharibu hata milele; Atakuondolea mbali; 
Atakunyakua hemani mwako; Atakung'oa katika nchi ya walio hai.

Zaburi 54:7 Kwa kuwa limeniokoa na kila taabu; Na jicho langu limeridhika 
Kwa kuwatazama adui zangu.

Zaburi 55:18 Ameiokoa nafsi yangu iwe salama, asinikaribie mtu, Maana 
walioshindana nami walikuwa wengi.

Zaburi 59:2 Uniponye nao wafanyao maovu, Uniokoe na watu wa damu.
Zaburi 60:12 Kwa msaada wa Mungu tutatenda makuu, Maana Yeye 

atawakanyaga watesi wetu.
Zaburi 63:11 Bali mfalme atamfurahia Mungu, Kila aapaye kwa Yeye 

atashangilia, Kwa maana vinywa vya waongo vitafumbwa.
Zaburi 66:3 Mwambieni Mungu, Matendo yako yatisha kama nini! Kwa ajili 

ya wingi wa nguvu zako, Adui zako watakuja kunyenyekea mbele zako.
Zaburi 68:6 Mungu huwakalisha wapweke nyumbani; Huwatoa wafungwa 

wakae hali ya kufanikiwa; Bali wakaidi hukaa katika nchi kavu.
Zaburi 68:35 Mungu ni mwenye kutisha Kutoka patakatifu pako. Ndiye 

Mungu wa Israeli; Yeye huwapa watu wake nguvu na uwezo. Na 
ahimidiwe Mungu.

Zaburi 70:1 Ee Mungu, uniokoe, Ee Bwana, unisaidie hima.
Zaburi 71:4 Ee Mungu wangu, uniopoe mkononi mwa mkorofi, Katika mkono

wake mwovu, mdhalimu,
Zaburi 71:13 Waaibishwe, watoweshwe, adui za nafsi yangu. Wavikwe 

laumu na aibu wanaonitakia mabaya.
Zaburi 72:12 Kwa maana atamkomboa mhitaji aliapo, Na mtu aliyeonewa 

iwapo hana msaidizi.
Zaburi 76:12 Yeye huzikata roho za wakuu; Na kuwatisha wafalme wa 

dunia.
Zaburi 79:9 Ee Mungu wa wokovu wetu, utusaidie, Kwa ajili ya utukufu wa 

jina lako. Utuokoe, utughofiri dhambi zetu, Kwa ajili ya jina lako.
Zaburi 86:17 Unifanyie ishara ya wema, Wanichukiao waione na 

kuaibishwa. Kwa kuwa Wewe, Bwana, Umenisaidia na kunifariji.
Zaburi 91:14,15 Kwa kuwa amekaza kunipenda Nitamwokoa; na kumweka 

palipo juu, Kwa kuwa amenijua Jina langu. 15 Ataniita nami 



nitamwitikia; Nitakuwa pamoja naye taabuni, Nitamwokoa na 
kumtukuza;

Zaburi 92:11 Na jicho langu limewatazama walioniotea, Sikio langu 
limesikia habari za waovu walionishambulia.

Zaburi 103:10 Hakututenda sawasawa na hatia zetu, Wala hakutulipa kwa 
kadiri ya maovu yetu.

Zaburi 104:9 Umeweka mpaka yasiupite, Wala yasirudi kuifunikiza nchi.
Zaburi 107:6 Wakamlilia Bwana katika dhiki zao, Akawaponya na shida zao.
Zaburi 118:10,12 Mataifa yote walinizunguka; Kwa jina la Bwana 

naliwakatilia mbali. 12 Walinizunguka kama nyuki, Walizimika kama 
moto wa miibani; Kwa jina la Bwana naliwakatilia mbali.

Zaburi 121:7,8 Amani na ikae ndani ya kuta zako, Na kufanikiwa ndani ya 
majumba yako. 8 Kwa ajili ya ndugu zangu na rafiki zangu Niseme sasa, 
Amani ikae nawe.

Zaburi 138:3 Siku ile niliyokuita uliniitikia, Ukanifariji nafsi kwa kunitia 
nguvu.

Zaburi 140:1,4,5 Ee Bwana, uniokoe na mtu mbaya, Unihifadhi na mtu wa 
jeuri. 4 Ee Bwana, unilinde na mikono ya mtu asiye haki; Unihifadhi na 
mtu wa jeuri; Waliowaza kuzipotosha hatua zangu. 5 Wenye kiburi 
wamenifichia mtego na kamba; Wametandika wavu kando ya njia; 
Wameniwekea matanzi.

Zaburi 142:6 Ukisikilize kilio changu, Kwa maana nimedhilika sana. 
Uniponye nao wanaonifuatia, Kwa maana wao ni hodari kuliko mimi.

Zaburi 143:9 Ee Bwana, uniponye na adui zangu; Nimekukimbilia Wewe, 
unifiche.

Zaburi 147:14 Ndiye afanyaye amani mipakani mwako, Akushibishaye kwa 
unono wa ngano.

Zaburi 149:6-9 Sifa kuu za Mungu na ziwe vinywani mwao, Na upanga mkali
kuwili mikononi mwao. 7 Ili kufanya kisasi juu ya mataifa, Na adhabu juu
ya kabila za watu. 8 Wawafunge wafalme wao kwa minyororo, Na wakuu
wao kwa pingu za chuma. 9 Kuwafanyia hukumu iliyoandikwa; Hiyo 
ndiyo heshima ya watauwa wake wote. Haleluya.

